
P.nr.1807/20
NE EMER TE POPULLIT

GJYKATA THEMELORE NE PRISHTINE/Departamenti i Pérgjithshém, Gjyqtarja e
vetme gjykuese Edita Canta, me Bashképunétorin Profesional Lavdim Mehmeti, né céshtjen
penale ndaj té pandehurit M.M pér shkak té veprés penale Rrezikimi i trafikut publik, nga neni
370, par.8 dhe par.6 lidhur me par. 1 t¢ KPRK-sé, i akuzuar sipas aktakuzés se Prokurorisé
Themelore né Prishtiné/Departamenti i Pérgjithshém, me shenjén PP.11.nr.1437/20, té datés
30.09.2020, pas mbajtjes se shqyrtimit fillestar, i hapur pér publikun, me daté 24.12.2024, né té
cilin shqyrtim ishin té pranishém Prokurori i shtetit Kushtrim Zeka, i pandehuri M.M me
mbrojtésin e tij sipas autorizimit, Av.Antigona Kadriu, e né bazé té nenit 365 t¢ KPPK-sé, me
dt.27.12.2024, mori dhe publikisht shpalli, ndérsa me datén 24.01.2025, e pérpiloi me shkrim
kété:

AKTGIYKIM

I pandehuri M.M, ngai ati S., dhe e éma M., i lindur mé daté ///, me vendbanim né fshatin T.
té D., me numér personal ////, i martuar, punon né ndértimtari né Z., shqiptar, shtetas i Republikés
sé Kosovés,

ESHTE FAJTOR

Sepse:

Mg datén 14.12.2020, rreth orés 19:30, né rrugén “Bill Klinton”, né Prishtin€ derisa i pandehuri
M.M e drejtonte automjetin e udhétaréve té tipit VW Golf me ngjyré té zezé me targa 01-///-//,
nga Prishtina né drejtim té Fushé Kosovés ka vepruar me pakujdesi dhe ka rrezikuar trafikun
publik, né até ményré gé ka vepruar né kundérshtim me nenin 149, par.l té Ligjit mbi
komunikacion publik N.05/L-088, ashtu gé me té arritur te vendkalimi i kémbésoréve , nuk ka
treguar kujdes té shtuar dhe nuk i Kishte dhéné pérparési kémbésores, me c’rast me pjesén ¢
pérparme té anés sé djathté té automjetit kishte goditur kémbésoren, tani té démtuarén SH.K, e
cila si pasojé e goditjes kishte pésuar 1éndime té renda trupore me pasoja té pérkohshme pér
shéndetin,

Me kété ka kryer veprén penale Rrezikim i trafikut publik nga neni 370, par.8 lidhur me par.6
lidhur me par. 1 té¢ KPRK-sé.

Andaj, gjyqgtarja e vetme, né bazé té nenit té lartcekur dhe neneve 4, 7, 17, 38, 43, 44, 73, 74 té
KPRK-s&, si dhe nenit 365 té KPPK-sé, té njéjtin:

E GJYKON

I. Ashtu qé té pandehurit M.M i shgipton dénim me burgim né kohézgjatje prej katér (4) muaj, i
cili dénim me pélgimin e té pandehurit i zévendésohet me dénim me gjobé né shumé prej njémijé
(1000) euro, té cilin dénim duhet ta paguajé né afat prej 15 ditéve nga dita e plotfugishmérisé sé
kétij aktgjykimi.

I1.I pandehuri dénimin me gjobé mund ta paguaj né dy késte mé sé largu deri me datén 05 té
muajit vijues.

I1.Né rast se déshton ta paguajé gjobén atéheré konform neni 43 par.3 té KPRK-sé, gjykata do té
zEévendésojé dénimin me gjobé né dénim me burgim né kohézgjatje prej katér (4) muaj, si né
pikén | té kétij dispozitivi.

I11.0bligohet i pandehuri gé né emér té shpenzimeve té procedurés penale té paguajé shumén aq
sa do té béhet sipas llogaritjes pérfundimtare nga arka e gjykatés, né emér té paushallit gjyqésor
shumén prej tridhjeté (30) euro, né emér té kompensimit té viktimave shumén prej njézet (20)
euro, pér ekspertizé té komunikacionit shumén prej dyzet euro e tetédhjete e teté cent (40.88)
euro, dhe pér ekspertizé mjeko-ligjore shumén prej njézet (20) euro, té gjitha kéto né afat prej
15 ditéve, pas plotfugishmérisé sé kétij aktgjykimi nén kércénimin e pérmbarimit me dhuné.

IV.E démtuara SH.K pér realizimin e kérkesés pasurore juridike udhézohen né kontest té rregullt
juridiko-civil.

Arsyetim

Prokuroria Themelore né Prishtiné—Departamenti i Pérgjithshém, ka ngritur aktakuzén PP.I1.nr.
1437/20, té datés 30.09.2020, ndaj t& pandehurit M.M pér shkak té veprés penale Rrezikimi i
trafikut publik, nga neni 370, par.8 dhe par.6 lidhur me par. 1 té KPRK-sé

Gjaté shqyrtimit fillestar té datés, ku éshté lexuar aktakuza nga ana e prokurorit té shtetit dhe pas
leximit té aktakuzés, i pandehuri M.M, éshté deklaruar fajtor pér veprén penale ge akuzohet duke
shtuar se “ndihem fajtor, ndihem i penduar, 1 premtoj gjykatés g€ nuk do t€ b&j€ ndonjé vepér
tjetér dhe do t€ jem 1 kujdesshém™.

Mbrojtésja e té pandehurit, av.Antigona Kadriu, lidhur me pranimin e fajésisé nga ana e té
mbrojturit t€ saj, ka deklaruar: “‘e mbéshtes né€ tersi pranimin e fajésis€ nga i mbrojturi im, andaj
I propozoj gjykatés gé si rrethané posacérisht lehtésuese té merr parasysh pranimin e fajésisé,
kegardhjen e madhe né raport me gjykatén prokuroriné e té démtuarén dhe familjen e saj, nga
kryerja e késaj vepre mé asnjéheré nuk ka réné ndesh me ligjin, éshté person familjar, ka njé
vend té punés me té cilin pérkujdeset pér mirégenien e familjes sé tij, konsideroj gé né raport me
me té mbrojturin tim jané plotésuar kushtet nga neni 71 par.1 pika 1.3 t¢ KPPK-se gé pranimin

e fajésisé, gjykata ta trajtojé si rrethané lehtésuese, andaj lusim gjykatén qé konform nenit 44 té
KPRK-sé , ti shqiptoj dénim me gjobé i cili do jeté né pérputhje me kushtet ekonomike té té
mbrojturit tim”.

Prokurori i shtetit ka deklaruar: ‘se pajtohet me pranimin e fajésis€ nga ana e t€ pandehurit sepse
I njéjti pranim éshté né pajtim me provat gé gjenden né shkresat e 1éndés, dhe 1 ka propozuar
gjykatés gé té njéjtin ta shpallé fajtor dhe ta dénojé sipas ligjit, po ashtu me rastin e pércaktimit
té llojit dhe lartésisé sé dénimit i ka propozuar gjykatés si rrethané lehtésuese té merret pranimi
i fajésisé, ndérsa rrethanat rénduese i vleréson gjykata”.

Gjykata pas vértetimit se jané pérmbushur kérkesat nga neni 242 par. 1, nén — par. 1.1, 1.2, dhe
1.3 té KPPRK-s&, pérkatésisht pas vlerésimit se i pandehuri e ka kuptuar natyrén dhe pasojat e
pranimit té fajésisé, se ky pranim éshté béré né baza vullnetare dhe se mbéshtetet né faktet dhe
provat gé pérmban aktakuza, po ashtu pas vértetimit se aktakuza nuk pérmban asnjé shkelje té
garté ligjore ose gabime faktike té paraparé me nenin 242 par. 1, dhe 2 t¢ KPPRK-sg, ka marr
aktvendim me té cilin ka pranuar pranimin e fajésisé nga i pandehuri lidhur me veprén penale e
cilai vihet né barré.

Pas pranimit té fajésisé dhe konstatimit té pérmbushjes se kushteve né referim té nenit 242 par.
1, nén — par. 1.1, 1.2, dhe 1.3, t&¢ KPPRK-sé, gjykata ka vlerésuar se nuk éshté e nevojshme
vértetimi i ndonjé fakti relevant pér shgiptimin e dénimit dhe pér kété arsye ka vazhduar me
shgiptimin e dénimit.

Duke u bazuar né€ kéto qé u cekén mé larté, gjyqtarja ka vendosur g€ t€ pandehurin t'a shpall
fajtor pér kryerjen e veprés penale, ngase né veprimet e té njéjtit i pérmbajné té gjitha tiparet e
késaj vepre penale dhe se i njéjti éshté penalisht pérgjegjése.

Duke u bazuar né nenin 69 dhe 70 t¢ KPRK-s€, me rastin e shqgiptimit t€ dénimit ndaj té
pandehurit, gjykata i ka marré pér bazé disa rrethana gé ndikojné né llojin dhe lartésiné e
dénimit. Si rrethana lehtésuese pér té pandehurin, gjykata e ka marré pranimin e fajésisé nga ana
e té pandehurit; se éshté penduar pér kryerjen e késaj vepre penale, i premton gjykatés se né té
ardhmen nuk do té kryej vepra té tilla e as té tjera penale. Ndérsa gjyqtarja e ¢éshtjes rrethané
rénduese nuk ka gjetur.

Sipas bindjes sé gjyqgtares, dénimi me gjobé ndaj té pandehurit, duke i marré pér bazé rrethanat
e pérmendura mé larté, &shté dénim i drejté, né harmoni me peshén e veprés penale dhe shkallén
e pérgjegjésisé sé té pandehurit.

Gjyqtarja e ¢éshtjes, gjithashtu ka konstatuar se me kété dénim mund té arrihet edhe géllimi i
dénimit, nga neni 38 i KPRK-sg, i cili konsiston né parandalimin e té pandehurit nga kryerja e
veprave penale né té ardhmen dhe té béjé rehabilitimin e tij; té parandalojé personat e tjeré nga
kryerja e veprave penale dhe té shpreh gjykimin shogéror pér veprén penale, ngritjen e moralit
dhe forcimin e detyrimit pér respektimin e ligjit.

Vendimi pér kompensimin e shpenzimeve té procedurés penale dhe té paushallit gjygésor éshté
marré né bazé té nenit 450 par.2 pika 2.1 dhe 2.6 té KPPK-sé.

Vendimi lidhur me kompensimin e viktimave té krimit u mor né bazé Ligjit nr.05/L-036.
Duke u bazuar né kéto gé u cekén mé larté, éshté vendosur si né dispozitiv té kétij aktgjykimi.
GJYKATA THEMELORE NE PRISHTINE
Departamenti i pérgjithshém-Penal

P.nr.1807/20, té datés 24.01.2025

Bashképunétori Profesional, Gjyqtarja,
Lavdim Mehmeti Edita Canta

UDHEZIMI JURIDIK:

Kundér kétij aktgjykimi ankesé mund té paragesin personat e autorizuar brenda tridhjeté (30)
ditéve, nga dita e dorézimit té kétij aktgjykimit. Ankesa béhet pérmes késaj Gjykate, pér
Gjykatén e Apelit né Prishtiné.

